

Ученички парламент во училиштето
Полугодишен извештај за работа на УП за првото полугодие од учебната                    2020/21 г.
       Активностите во ученичките организации во училиштето се од посебно значење за правилниот воспитно-образовен развој на учениците.
       Во составот на воспитно-образовниот процес во училиштето активно работи и ученичката заедница.
       Во неа членуваат сите претседатели од 6то-9то одд. Секоја паралелка избира свое раководно тело од ученици кои на состаноците ги поставуваат и успешно ги решаваат проблемите од секојдневниот детски живот.
        Во почетокот на учебната година наставниците и учениците изготвуваат план и програма за работа на заедницата и во текот на учебната година се реализира истиот.
         Соработката меѓу наставниците, учениците и педагошко-психолошката служба во училиштето е голема.
          На состаноците се решаваат одредени проблеми и прашања и се поставуваат одговори кои влијаат врз успехот и поведението на учениците, културно-забавниот живот, социјалните прашања, хигиената и естетскиот изглед на училиштето итн.
          Ученичката организација овозможува учениците да бидат активно вклучени во училишниот живот, да го искажат своето мислење и самостојно да ги решаваат 
соработка, а неа ја сочинуваат училишниот психолог Анастасија проблемите поврзани со нивниот живот и работа во училиштето.
На 23.11.2020 година се реализираше конститутивна седница на Ученички парламент. 
Директорот на училиштето ги запозна учениците со работата на Ученичкиот парламент, која е неговата улога и даде насоки за работа. За одговорен наставник на УП е наставничката Павлинка Костадинова.
За претседател на Ученичкиот парламент беше избрана Матеа Мукаетова, а за заменик-претседател Филип Попов, кои ќе бидат претставници и на Училишниот одбор. За секретар беше избрана Данка Стојкова и заедно со ученичката Цветанка Ристова ќе бидат претставници во Советот на родители, а како претставници на Наставнички совет се одбрани Мартин Глигоров и Александар Стојков. 
Беше формирана и комисија за доверба иТанева, наставникот Павлинка Костадинова, како и учениците Филип Попов и Цветанка Ристова.
Ученичкиот парламент го сочинуваат претседателите на заедниците на паралелките. Истиот работи по претходно подготвена програма за работа. Работата на ученичкиот парламент ја координираат стручните соработници психологот и педагогот, а директорот многу често разговара со учениците за проблемите кои ги согледале и за начините на нивно решавање.
Ученичкиот парламент со свои претставници учествува во советот на родители, наставничкиот совет, училишниот одбор и во тимот за меѓуетничка интеграција во образованието.

Активно учествува во застапување и промовирање на правата и интересите на учениците и го промовира ученичкиот активизам. Оваа учебна година 2020/2021 планирана е  и  кампања на тема „Со образование против дискриминација“  при што учениците поделени во тимови ќе осмислуваат прашања поврзани со дискриминацијата и подготвуваат анкета која ќе ја реализираат со сите ученици од шесто до деветто одделение пред започнување на кампањата и по завршување на истата.Ќе подготват и леток кој  ќе го дистрибуираа до советот на родители, до другите основни училишта и меѓу локалната средина. Осмислија час на тема „Дискриминација“ и секој претседател на еден одделенски час ќе го реализира во својата паралелка. Предвидено е да се изготват и пароли на истата тема  и да се направи анализа за да се види колку беше успешна кампањата, но тоа останува за понатаму.

Во училиштето има и Оглас за избор на ученички правобранител кој  се грижи за заштита и унапредување на правата на учениците во училиштето. Ученичкиот правобранител е избран со мнозинство гласови од учениците од седмо до деветто одделение, по пат на тајно гласање. Тој учествува и во работата на тимот за меѓуетничка интеграција во образованието.

Одговорен наставник –Павлинка Костадинова
Записничар –Цветанка Ристова

